
ᐃᓄᒍᐃᓂᖅ - ᓚᔭᐅᔪᑦ ᐊᑐᐊᒑᐲᑦ ᐊᑐᐃᓐᓇᐅᓕᕐᑐᑦ ᓄᓇᕕᒻᒥ ᐃᓚᒌᓄᑦ 
 
 
ᑰᒃᔪᐊᖅ, ᐁᕆᓕ 14, 2026 - ᑕᓯᐅᕐᑎᒌᑦ ᐱᓇᓱᐊᕐᑕᖓᑎᒍᑦ, ᑲᑐᑦᔨᖃᑎᖃᕐᓱᑎᒃ ᑲᓇᑕᒥ ᑲᑐᑦᔨᖃᑎᒌᕝᕕᒥ 
ᓄᓇᓕᑐᙯᑦ ᖃᓄᐃᖕᖏᓯᐊᕈᑎᑦᓴᖏᓐᓂᒃ (NCCIH) ᐊᖁᐃᒪᕕᒃᑯᓂᓪᓗ, ᑐᓴᕐᑕᐅᑎᑦᓯᕗᑦ ᐊᑐᐃᓐᓇᐅᓕᕐᓂᖏᓐᓂᒃ 
ᐊᑐᐊᒑᐲᑦ ᐃᓄᒍᐃᓂᖅ - ᓚᔭᐅᔪᑦ - ᐃᓄᐃᑦ ᐃᓕᕐᖁᓯᖓᓂᒃ ᑐᖕᖓᕕᖃᕐᓱᑎᒃ ᐃᑲᔪᕐᓯᒍᑎᑦᓭᑦ ᐃᓄᓐᓂᒃ 
ᐃᓚᒌᓂᒃ ᑲᒪᓲᓂᓪᓗ ᑲᒃᑲᓛᓂᒃ, ᐱᐊᕋᕐᓂᒃ.   

ᑖᒃᑯᐊ ᐊᑐᐊᒑᐲᑦ, ᐊᑐᐊᒑᐱᓕᐊᒍᓯᒪᔪᑦ 2021-ᒥ, ᑐᖕᖓᕕᖃᕐᐳᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᑕᑯᑎᑦᓯᒍᑎᐅᑦᓱᑎᓪᓗ ᖃᐅᔨᒪᔭᐅᔪᑐᖃᕐᓂᖅ ᐱᐊᕋᑦᓴᖃᕐᓂᒨᓕᖓᔪᓂᒃ, ᐱᕈᕐᐸᓕᐊᑦᓯᐊᕆᐊᖃᕐᓂᖏᓐᓂᒃ ᕿᑐᕐᙰᑦ, 
ᐱᕈᕐᓭᓯᐊᕆᐊᖃᕐᓂᒥᓪᓗ. ᐱᓇᓱᐊᕐᑕᐅᒍᒪᓚᕿᓯᒪᔪᑦ ᐃᓄᒍᐃᒍᒪᓂᕐᒧᑦ - ᐱᕈᕐᓭᒍᓯᐅᒻᒪᑦ ᐃᓄᒍᐃᑦᓯᐊᓂᒃᑯᑦ - 
ᑐᑭᒧᐊᒍᑎᑦᓯᐊᒍᑦᓱᑎᓪᓗ ᕿᑐᕐᙰᑦ ᐱᕈᕐᐸᓕᐊᒋᐊᖃᕐᓂᖏᓐᓂᒃ ᒪᑭᑕᑦᓯᐊᕆᐊᖃᕐᓂᖏᓐᓂᓗ.  

2025-ᒥ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ (NRBHSS) ᐱᓇᓱᖃᑎᖃᕐᓯᒪᔪᑦ NCCIH-ᑯᓐᓂᒃ 
ᐃᓄᒃᑎᑑᓕᕐᑎᑕᐅᒋᐊᖃᕐᓂᖏᓐᓄᑦ (ᑕᓯᐅᔭᕐᔪᐊᒥᐅᑎᑐᑦ ᐅᖓᕙᒥᐅᑎᑐᓪᓗ).  

ᓯᑕᒪᐅᕗᑦ ᐊᑐᐊᒑᐱᓕᐊᒍᓯᒪᔪᑦ: ᐃᓚᒌᓐᓃᑦ, ᐊᑖᑕᐅᓂᖅ ᐃᓱᖃᖕᖏᓚᖅ, ᐱᕈᕐᓴᑕᐅᑦᓯᐊᓯᒪᓂᖅ, 
ᐊᖓᔪᕐᖄᕆᔭᐅᔪᑦ ᓯᕗᓪᓕᐸᐅᑦᓱᑎᒃ ᐃᓕᑦᓯᕕᐅᒋᐊᖕᖓᓲᒍᕗᑦ. ᑖᒃᑯᐊ ᐃᑲᔪᕐᓯᒍᑎᑦᓭᑦ ᐊᑐᐊᕋᑦᓴᑕᓖᑦ 
ᖃᓂᑕᕇᑉᐸᓕᐊᒍᓐᓇᓂᕐᒨᓕᖓᔪᓂᒃ, ᐊᑖᑕᐅᔪᑦ ᓱᓇᑦᑎᐅᒋᐊᖃᕐᓂᖏᓐᓅᓕᖓᔪᓂᒃ, ᖃᓄᐃᖕᖏᓯᐊᕐᓗᓂᓗ 
ᐃᓅᓯᐅᒍᓐᓇᑐᓅᓕᖓᔪᓂᒃ, ᐃᓕᑦᓯᒍᑎᖃᕈᓐᓇᓂᕐᒥᓗ ᐊᑑᑎᔭᐅᓲᓂᒃ ᐅᓪᓗᑕᒫᑦ ᐱᖕᖑᐊᓂᒃᑯᓗ.  

ᖃᕆᑕᐅᔭᕐᒥᑦ ᐊᑐᐊᕋᑦᓴᑖᕆᔭᐅᒍᓐᓇᓕᕐᑐᑦ ᖃᓪᓗᓈᕐᑎᑑᕐᑐᑦ, ᐅᐃᒍᐃᑎᑑᕐᑐᑦ ᐃᓄᒃᑎᑑᕐᑐᐃᓗ ᑕᓯᐅᕐᑎᒌᑦ 
ᑐᓴᐅᒪᑎᑦᓯᕕᖓᓃᑦᓱᑎᒃ ᐅᕙᓂ  NRBHSS website. 

ᐊᒥᓱᓕᐊᕆᔭᐅᓯᒪᔪᑦ ᐊᑐᐃᓐᓇᐅᒥᔪᑦ ᐊᑭᖃᕋᑎᒃ NCCIH-ᑎᒍᑦ. ᐊᒥᓲᓕᕐᑎᑕᐅᓯᒪᔪᓂᒃ ᐱᒍᒪᔪᓄᑦ 
ᖃᐅᔨᒋᐊᕐᕕᐅᒍᓐᓇᑐᑦ: 

• NCCIH: nccih@unbc.ca | 250-960-5250  
• Aqqiumavvik Society: arviatwellness@gmail.com | 1-866-913-0033 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᓪᓚᕕᖓ ᓇᐅᓕᒫᓅᓕᖓᑦᓱᓂ ᐱᓇᓱᕝᕕᐅᕗᖅ ᓄᐃᑕᐅᓚᐅᕐᓯᒪᑦᓱᓂ 1978-ᒥ ᔭᐃᓯᒥ 
ᐸᐃᒥ ᑯᐯᒃᓗ ᑕᕐᕋᖓᓂ ᐊᖏᖃᑎᒌᒍᑎᒧᑦ. ᑲᒪᒋᔭᑦᓴᖃᕐᓱᓂ ᑯᐯᒃ ᑕᕐᕋᖓᓃᑦᑐᓕᒫᓂᒃ 55 ᐃᑲᖓᔪᖅ ᐱᒋᐊᕐᓱᒍ ᑕᕐᕋᒧᑦ 
ᐱᕕᑦᓴᖃᕐᑎᓯᕕᐅᑦᓱᓂ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᐅᑎᓕᕆᓂᕐᒥᒃ ᓄᓇᓕᓐᓃᑐᓂᒃ ᖁᓕᓪᓗ ᓯᑕᒪᓪᓗᓂ.  

ᑐᓴᕐᑎᓯᔪᑦ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
ᑐᓴᕆᐊᕐᑐᕕᑦᓴᖅ: Stephanie (M.) Jacques 

ᑐᓴᖃᑦᑕᐅᑎᒍᑎᓕᕆᕕᒻᒥ ᐃᒫᙰᓚᔨ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ 
stephanie.jacques.rr17@ssss.gouv.qc.ca  

https://tinyurl.com/w3ejvrj4

